
KHUWELELO YA U TA MIRADO YA U SHUMA KHA BODO NYANGAREDZI YA
NYAMBO DZA AFRIKA TSHIPEMBE (PanSALB)

Bodo Nyangaredzi ya Nyambo dza Afrika Tshipembe (PanSALB) yo vhumbwa zwi tshi ya
nga mulayo wa Bodonyangaredzi ya Nyambo dza Afrika Tshipembe wa 1995 (Mulayo wa
vhu 59 wa 1995). Ndivho ya Bodo ndi u lavhelesa na sedzulusa kushumele kwa u thoma u

shuma ha nyambo nnzhi na u tutuwedza na u bveledza nyambo dzo kandeledzwaho
tshifhingani tsho fhiraho.

Minisita wa Vhutsila na Mvelele zwi tshi tevhedza tshipida tsha vhu 5(3) (a) tsha mulayo wa
PanSALB u khou ita khuwelelo kha mirado ya zwa luambo na tshitshavha nga u angaredza
u ta vhathu vhane vha do shuma sa mirado ya Bodo.

Vhatiwa vha tea u vha vhadzulapo vha Afrika Tshipembe na u dovha u vha na kupfesesele
kwo tandavhuwaho na tshenzhemo kha sia |a luambo, na u imelelwa nga ndila ine zwa
konadzea ngayo nga vhashumisi vha nyambo dza tshiofisi na u vha na ndivho kha zwa
nyambo. U tiwa ha vhathu vhane vha vha na vhukoni ha zwa ndaulo ya masheleni, ndaulo

ya mavhusele na vhunwe vhukoni vhune ha do konisa Bodo u swikelela vhudifhinduleli na
hone vhu khou tutuwedzwa.

Munwe na munwe ane a tama u ta vhathu vhane vha do shuma sa mirado ya bodo ya Bodo
Nyangaredzi ya Nyambo dza Afrika Tshipembe u fanela u rumela zwi tevhelaho:

a) Lunwalo lune lwa vha na madzina o fhelelaho, diresi na nomboro ya lutingo zwa
muthu ane a khou tiwa, u nea mbuno dza u ta uho:

b) kharikhulamu vithae ya zwino ya mutiwa, zwi tshi katela vhathu vhararu vhane vha
nga kwamiwa;

c) Tshitatamennde tshipfufhi tsho sainiwaho nga mutiwa tshi talutshedzaho uri u tea

u tholiwa.

U ta zwi fanela u swika kha Ad Hoc Committee for PanSALB Nominations Private Bag X897 Pretoria
0001 kana ha rumelwa nga imeili kha pansalbnominations@dac.gov.za . Duvha |a u fhedza |a u ta
ndi 21 Thangule 2016.

Muthu ane a tea u kwamiwa: Vho Sibusiso Tsanyane kha 012 4413492

